
Numri i lëndës: 2019:257563 

Datë: 26.02.2024 

Numri i dokumentit:     05376522 

 

 

GJYKATA THEMELORE FERIZAJ- Dega në Kaçanik, si gjykatë civile e shkallës 

së parë, gjyqtari Riza Livoreka, si gjyqtar individual, me sekretaren juridike Azemine Berisha, 

duke vendosur në çështjen kontestimore juridiko-civile të paditësit B. B. , nga fshati ..., 

Komuna Kaçanik, të cilin me autorizim e përfaqëson Sh. V., avokat nga Kaçaniku, kundër të 

paditurës R. K.-M. Sh. , të cilën e përfaqëson avokatura shtetërore, për çështjen kontestuese 

kompensimin i shpenzimeve të shërimit, në seancën kryesore të mbajtur me datë 07.02.2024,  

në praninë e të autorizuarve të paditësi dhe në mungesën e të paditurës, ndërsa me datë 

26.02.2024, bëri përpilimin me shkrim të këtij: 

                       

            A K T GJ Y K I M 

 

 

 I. REFUZOHET kërkesëpadia e paditësit B. B. , nga fshati ... Komuna e Kaçanikut, 

me të cilën ka kërkuar qe të detyrohet e paditura R. K.-M. Sh. , me seli në Prishtinë, që 

paditësit  të i’a paguaj shumën prej 23.068,48 €, në emër të shpenzimeve të shërimit nё tërësi 

SI E PA BAZUAR. 

 

 II. Secila palë i përballon shpenzimet e krijuara..  

 

           A  r  s  y  e  t  i  m  

 

 Paditësit, si në padi ashtu edhe në seancat e mbajtura, i kanë propozuar gjykatë që 

kërkesëpadinë e paditësit, ta miratoj në tërësi si të bazuar dhe ta detyroj të paditurën që të i’a 

paguaj shumën prej 23.068,48 €, në emër të shpenzimeve të shërimit.  

I autorizuari ka sqaruar , se me datën 04.12.2011, paditës është lënduar në vendin e 

quajtur “ Reka e Fshatit”, në këtë rast ka pësuar lëndim të rëndë trupor me pasoja të 

përhershme.   

 

Paditësit fillimisht, ju është dhen ndihma e parë në Qendrën Emergjente në Kaçanik , 

pastaj në Ferizaj dhe më vonë në QKUK Prishtinë. Paditësi pas trajtimit në QKUK, nga grupi i 

ekspertëve është rekomanduar qe të dërgohet për mjekim jashtë QKUK-së, për shkak të natyrës 

specifike të lëndimit, i ndikohet tretman jashtë QKUK-së, në klinika të specializuara.   

 

Pala paditëse ka theksuar se pas marrjes së rekomandimit mjekësor , nga anëtarët e 

familjes është dërguar në Spitalin e Tiranës , për mjekim të mëtutjeshëm , dhe babai i paditësit 

nuk ka pasur njohuri se duhet të rregullohet dokumentacioni mjekësor.  

 

Prandaj për shkak të mos dijës, nuk mundë të dëmtohet pala paditëse, ndërsa  bazën e 

kërkesëpadisë e ka bazuar udhëzimin administrativ Nr.03./2010, për Trajtimin jashtë 

Institucioneve Shëndetësore publike. Nga këto baza  i ka propozuar gjykatës qe kërkesëpadia e 

paditësit të aprovohet si e bazuar .  

 

 Shpenzimet i kanë kërkuar. 

 

 Gjykata seancën kryesore e ka mbajtur në mungesën e të paditurës, sepse e njëjta është 

ftuar me rregull, mungesën nuk e ka arsyetuar por me parashtresë deklarimi për seancë të datës 

07.02.2024, i ka propozuar gjykatës qe seanca të bahet pa pranin e tyre, prandaj janë plotësuar 

kushtet nga neni 423.4 të LPK-së. 

 

Mirëpo e paditura për mes avokaturës shtetërore, me datën 19.06.2019, ka paraqitur 

përgjigje në padi, me të cilën e ka kontestuar kërkesëpadinë e paditësit  dhe i ka propozuar 

gjykatës qe të njëjtën ta refuzoj në tersi si të pa bazuar.  

 

Tutje ka theksuar se kërkesëpadia e paditësit duhet të refuzohet, sepse pala paditëse nuk 

ka aplikuar sipas procedurave të parapara për mbështetje financiare për trajtim jashtë 

institucioneve shëndetësore publike, të parapara me udhëzimin administrativ Nr.03./2010, Për 

Trajtimin jashtë Institucioneve Shëndetësore publike. 

Shpenzimet nuk i ka kërkuar  

Për ta vërtetuar gjendjen e plotë faktike dhe gjykuar drejtë këtë çështje kontestimore, 

gjykata me propozimin e të autorizuarve të palëve ndërgjyqëse, në procedimin e provave  bëri 

marrjen e provave  duke  bërë leximin e këtyre provave të shkruara: raporti mbi deklarimin e 

rastit, raporti i qendrës emergjente, fletë lëshimi me nr. amzës 1983, letra e referimit e datës 

05.12.2011, raporti mjekësor, faturat dhe përgjigja në padi,  pa vërejtje.   

 

Pas vlerësimit me kujdes dhe me ndërgjegje  të provave një nga një dhe të gjithave në 

tërësi, e në  pajtim me dispozitat e nenit  8 të LPK-së dhe bindjes së lire të gjykatës lidhur me 

këtë çështje  kontestimore  vërtetoi këtë gjendje faktike: 

 

  Paditësi është lënduar me datën 04.12.2011, është dërguar për mjekim në QKUK, 

ndërsa nga grupi i eksperteve të QKUK-së , është rekomanduar për trajtim jashtë vendit në 

klinik të specializuar.  

 

 a) Se paditësi është lënduar me datën 04.12.2011, këtë fakt gjykata e vërtetoi nga 

thëniet në padi, raporti mbi deklarimin e rastit në polici, i datës 21,10,2019, ku është shënuar se 

me datën 04.12.2011,, ashtu ky fakt është vërtetuar edhe nga Raporti i Qendrës Emergjente, ku 

është shënuar se paditësi është sjellë në Qendrën Emergjente në Ferizaj , për shkak të lëndimit.   

 

 b) Se e paditësi është trajtuar në QKUK, këtë fakt gjykata e vërtetoi nga fletë lëshimi 

me Nr. Amëz ..., ku është shënuar se paditësi B. B. , nga fshati ..., është pranuar me datën 

04.12.2011.  

 

 c) se paditësi është rekomanduar për shërim, në ndonjë klinik tjetër , këtë fakt gjykata e 

ka vërtetuar nga flete lëshimi i datës 04.12.2011. Në këtë fletë lëshimi është shënuar për shkak 

të natyrës specifike të lëndimit rekomandohet trajtimi në ndonjë klinik të specializuar , jashtë 

QKUK-së. Po ashtu ky fakt është vërtetuar nga Referal letter for treatinent abrod, me numër 

1802, i datës 05.12.2011, ku tani paditësi për shkak të natyrës specifike të lëndimit indikohet 

për tretman operativ jashtë QKUK-së, në ndonjë klinik të specializuar.  

 

 Gjykata pas administrimit të provave, të cilat gjinden në shkresat e lëndës dhe 

analizimit të tyre,  ka gjetur se kërkesë padia e paditësit, është e pa bazuar dhe të njëjtën e ka 

refuzuar si të pa bazuar.  

 Gjykata ka gjetur se pala paditëse nuk ka vepruar sipas Udhëzimi Administrativ Nr. 

03/2010, Për Trajtim Jashtë institucioneve Shëndetësore Publike, me të cilin udhëzim 

përcaktohen procedurat e aplikimit për mbështetje financiare.   

 

Me neni 4, të këtij udhëzimi, është paraparë procedura e Aplikimi, për trajtim jashtë 

institucioneve shëndetësore publike edhe atë:   

 

Çdo qytetarë dhe banor/shtetas i Republikës së Kosovës, ka të drejtë të aplikoj në 

programin për TMJISHP. Aplikacionit i bashkëngjiten dokumentet si në vijim: Kopja e 

letërnjoftimit ose pasaportës,  Certifikata e lindjes ( për moshën nen 18 vjet), Raporti i 

Komisionit Konziliar, i nënshkruar. nga tre mjek specialist. e fushës përkatëse nga Institucioni 

Publike Shëndetësor i Kujdesit Terciar. Dokumentet tjera mjekësore ose çfarëdo materiali 

shtesë i cili do te ndihmonte për vlerësimin e rastit ne favor te pacientit. Pro-fatura e 

institucionit shëndetësore qe do kryej trajtim mjekësor është e domosdoshme, për te gjitha ato 

raste kur M. Sh.  nuk ka marrëveshje mirëkuptimi për trajtim te pacientëve me institucionet 

shëndetësore brenda apo jashtë vendit.   

 

Aplikacioni, dorëzohet ne zyrën përkatëse te Ministrisë se Shëndetësisë, për procedim 

te 

mëtutjeshëm.  Aplikacionin e përpilon M. Sh.  dhe është unik. Raporti mjekësor, që dëshmon 

se sëmundja, nuk mund te trajtohet ne Institucionet Shëndetësore Publike, dhe se ne këto 

institucione ekziston historiku i sëmundjes (dosja mjekësorë), e pacientit ku gjenden te gjitha 

ekzaminimet mjekësorë te kryerja, qe kane rezultuar deri tek diagnoza dhe se një kopje nga 

dokumentet me te rëndësishme nga dosja mjekësorë mundte shoqërojë vërtetimin konziliar.  

 

 Përjashtim nga procedurat e rregullt e aplikimit, janë rastet emergjente te cilat 

rekomandohen nga Departamenti përkatës ne Ministrinë e Shëndetësisë, përmes sekretarit te 

përgjithshëm me aprovimin e Ministrit te Shëndetësisë.   

 

Dokumentet mjekësorë për rastet nga paragrafi 6, duhet te plotësohen dhe te dorëzohen 

ne pajtim me këtë nen, ne afat sa me te shkurtër kohor.  Pas aplikimit te pacienti ne Programin 

për Trajtim Mjekësor Jashtë Institucioneve Publike Shëndetësorë, lënda e regjistruar ne 

regjistrin e pranimit duhet te kaloj ne procedurat administrative sipas një radhe si me poshtë: 

Vlerësimin nga Komisioni për Vlerësimi Mjekësor (KVM), i Ministrisë se 

Shëndetësisë, Vlerësimi nga Bordi Ekzekutiv i Programit për TMJISHP, Nënshkrimi i lendes 

nga Sekretari i përgjithshëm deri ne shumen 10,000.00(dhjetë mijë euro).  Për shumat nga 

10,000.00(dhjetë mijë euro) e deri ne 30,000.00 (tridhjete mijë euro), lënda duhet te 

nënshkruhet nga sekretari i përgjithshëm dhe Ministri i Shëndetësisë. Procedura administrative 

përfundon, me nënshkrimin e lendes për alokimin e mjeteve financiare nga drejtori i 

departamentit përkatës njëherazi dhe zyrtari i autorizuar I Ministrisë se Shëndetësisë ne 

Programin për TMJISHP. 

 

Gjykata e refuzoi kërkesëpadinë e paditësit, si te pa bazuar, sepse pala paditëse me 

asnjë provë nuk e ka vërtetuar bazën e kërkesëpadisë , pala paditëse këtë të drejt nuk ka arritur 

ta realizoi me faji e tij sepse nuk ka vepruar sipas nenit 4 dhe 5 të  Udhëzimi Administrativ Nr. 

03/2010 Për Trajtim Jashtë institucioneve shëndetësore publike.  

 

 Gjykata i analizoi,  theksimet e të autorizuarit të paditësit,  i cila i propozoj  gjykatës, që 

kërkesëpadinë e paditësit ta miratoj në tërësi si të bazuar dhe ta detyroj të paditurën që paditësit 

t i’a paguaj shumën prej 23.068,48 €, në emër të shpenzimeve të shërimit. Këtyre theksimeve  

gjykata nuk u a fali besimin dhe  vendosi si në dispozitiv të këtij aktgjykimi, sepse pala 

paditëse nuk ka vepruar  sipas nenit 4 dhe 5 të  Udhëzimi Administrativ Nr. 03/2010 Për 

Trajtim Jashtë institucioneve shëndetësore publike. 

 

 Gjykata i analizoi edhe theksimet e të autorizuarit, të paditurës, i cila i propozoi 

gjykatës që kërkesëpadinë e paditësit ta refuzoi në tërësi si të pabazuar. Gjykata këto theksime i 

mori për bazë me rastin e vendosjes, sepse pala paditëse nuk ka vepruar sipas nenit 4 dhe 5 të  

Udhëzimi Administrativ Nr. 03/2010 Për Trajtim Jashtë institucioneve shëndetësore publike.  

 

Gjykata sa i perkat shpenzimeve të procedurës kontestimore, vendosi qe secila palë ti 

përballon shpenzimet e procedurës kontestimore  vendimi për shpenzimet e krijuara është marr 

sipas rezultati të procedurës, konform nenit 452.5 të LPK-së.  

 

Nga sa u theksua më lartë u vendos si në dispozitiv të këtij aktgjykimi.  

                 GJYKATA THEMELORE FERIZAJ 

    DEGA NË KAÇANIK  

                                       C.nr 272/2019, prej datës.07.02.2024  

                                                                                           

                 GJYQTARI   

                                                                                                                  Riza LIVOREKA 

 

KËSHILLA JURIDIKE:                                                                         

Kundër këtij aktgjykimi, është e lejuar  ankesa, në afat prej 15 ditësh, Gjykatës së  

Apelit  të Kosovës në Prishtinë,  përmes kësaj gjykate, ankesa paraqitet në kopje të 

mjaftueshme. 

 

Dërguar me datën 26.02.2024 

Paditësit  1 x 1  

Të paditurës 1 x 1  

